
Vitin 2017 e pérmbyllém duke e shénuar gjashtévjetorin e themelimit té Institutit pér Politika Zhvillimore -
INDEP. Me prurje té reja né staf dhe njékohésisht me njé staf mé t€ madh né numeér, ky pérvjetor na shérbeu
edhe njéheré pér ta vlerésuar se ku géndrojmé né rrugén drejt pérmbushjes sé objektivave té cilat ia kemi cak-
tuar vetes si think-tank. Pér 6 vite né vazhdimési kemi ofruar zgjidhje alternative pér politikat kruciale publike.
Kéto zgjidhje politikash kemi qené né gjendje t'i ofrojmé pérmes punés soné té pavarur kérkimore, avokimit
té drejtpérdrejté dhe angazhimit né sferén publike. Vazhduam edhe kété vit ta ruajmeé reputacionin e njé prej
institutive kérkimore mé me influencé né Kosové, marré parasysh ndikimin e drejtpérdrejté pérmes rekoman-
dimeve tek nivelet politikébérése, veganérisht nga Kuvendi i Kosovés.

Meqé shqetésimet e njéjta vazhduan ta ndjekin shoqériné toné edhe pérgjaté vitit 2017, edhe aktivitetet dhe
projektet tona i ndoqi njé vazhdimési pérpjekjesh qé nga viti paraprak pér ta ¢uar pérpara misionin qé né
vendin toné té zbatohen praktikat qé e forcojné demokraciné dhe promovojné vlerat e demokracisé liberale.
Pérmes projekteve hulumtuese dhe angazhimit té drejtpérdrejté né nivelin vendimmarrés; kemi finalizuar bo-
time té bazuara né hulumtim té pavarur e té detajizuar, té cilat gjithnjé kané marré pér model krahasimi prak-
tikat mé efikase té zbatuara né shoqérité dhe shtetet e tjera.

Programi yné pér Zhvillim té Qéndrueshém gjaté vitit 2017 ka vazhduar té jeté fokus i punés toné. E filluam
vitin me angazhimin e rinisé né diskutimin rreth rolit té tyre né formésimin e politikave publike dhe vazhduam
duke shérbyer si roje e interesit publik duke marré pjesé né grupe punuese té ligjeve pérkatése né Komisionin
pér Zhvillim Ekonomik, Infrastrukturé, Tregti dhe Industri, ku pérmes rekomandimeve tona insistuam qé
ligjet e reja té hartohen duke pasur parasysh edhe faktorin mje disor dhe praktikat mé té mira té vendeve té
tjera. Po ashtu, i kemi béré presion té vazhdueshém Qeverisé pér funksionalizimin e Zyres sw Rregullatorit tw
Energjisw - ZRRE-sé dhe veté ZRRE-sé né lidhje me tarifat e rrymws elektrike e prezantuara rishtas mé 2017.
Ndérkohé, e pérditésuam databazén e Treguesve té Zhvillimit té¢ Qéndrueshém, e cila pérmban mé shumé se
150 tregues, té klasifikuar né 19 tema kryesore dhe 47 nén-tema dhe synon né zbulimin e trendeve, sfidave dhe
mundésive nga perspektiva e tri shtyllave kryesore té zhvillimit té¢ géndrueshém né vend, pérkatésisht sferés
ekonomike, sociale dhe ajo mjedisore. Njé databazé kjo e cila na jep njé pasqyré mé té qarté rreth asaj se ku
gjindet vendi yne karshi pérmbushjes sé 17 Objektivave té Zhillimit t¢ Qéndrueshém té¢ Kombeve té Bash-
kuara, si dhe na jép njé ide se sa ka shénuar progres angazhimi i institucioneve tona né kété drejtim.

Ndérkohé, né programin e Qeverisjes Demokratike, e kemi forcuar edhe mé tutje bashképunimin me Kuven-
din e Kosovés, me Qeverinw pwrmes fugizimit tw bashkwpunimit me Ministritw relevante pwr fushwveprim-
tarinw tonw, si dhe kemi zgjéruar tutje aktivitetin toné duke u fokusuar edhe né geverisjen lokale. Projektet
e implementuara né né kuadér té kétij programi jané vazhdimési e pérkushtimit toné né fuqizimin e insti-
tucioneve demokratike qé kané pér bazé veprimi transparencén, pérgjegjésiné dhe llogaridhénien.

Né kété kuptim, ky vit shénoi vitin e dyté té projektit Investometri, i cili ka pér qéllim rritjen e transparencés
népér komuna nw lidhje me investimet kapitale. Pér shkak té suksesit qé e shénoi gjaté vitit té paré té imple-
mentimit, ky projekt tashmé pérfshin edhe 4 komuna té tjera, duke e guar késhtu né 8 numrin e komunave té
monitoruara nga INDEP. Po ashtu, pérgjaté téré vitit 2017, né shumicén e heréve né bashképunim me rrjetin e
OJQ-ve té tjera né Kosové, kemi reaguar pér shumé nga veprimet e vendimet e paligjshme qé jané ndérmarré
nga Qeveria, duke béré presion té vazhdueshém tek ta pér rritjen e pérgjegjésisé dhe llogaridhénies ndaj qytet-
aréve. N& té njéjtén linjé, e kemi implementuar edhe projektin “Pérmirésimi i llogaridhénies dhe transparencés
sé institucioneve publike pérmes njé administrate lokale profesionale e té pa ndikuar politikisht” té platformés
rajonale WeBER, gjaté té cilit i kemi monitoruar dy komuna sa i pérket parimit té transparencés dhe lloga-
ridhénies. Ndérkaq, duke besuar qé sé bashku, me organizatat e tjera joqeveritare qé e ndajné té njéjtin qéllim,
mund t'i shtyjmé proceset pérpara mé shpejté; e kemi forcuar bashképunimin me partnerét dhe gjaté rrugés
kemi krijuar edhe partneré té rinj.

Po ashtu, kemi vazhduar t€ insistojmé né rritjen e bashképunimit mes sektorit qeveritar dhe atij jo-qeveritar,

né ményré qé té bashkohen dhe koordinohen pérpjekjet pér njé
zhvillim sa mé té larté ekonomik qé nga ana e tij do té sillte
edhe mirégenie mé t€ madhe pér qytetarét. Pérveg késaj, kété vit
kemi kaluar edhe né nivel tjetér angazhimi, ku pérmes disa pro-
jekteve kemi filluar né ngritjen e kapaciteteve té¢ OJQ-ve té tjera
duke e ofruar ndihmén dhe eksperiencén toné tashmé 6 vjecare.
Ndérkagq, si shtysé pér rritjen e bashképunimit mes shoqérisé
civile dhe institucioneve gendrore, INDEP éshté pjesé e Foru-
mit pér Transparencé né Kuvendin e Republikés sé Kosovés, ku
drejtori ekzekutiv i Institutit, pérfagéson INDEP-in né kété me-
kanizém té pérbashkét né mes té Kuvendit dhe shogérisé civile.
Forumi ka pér synim zbatimin e Deklaratés pér Partneritet né
mes té Kuvendit té Republikés sé Kosovés dhe shoqérisé civile
dhe té promovojé transparencén dhe gjithépérfshirjen né punét
e Kuvendit dhe rritjen e kapaciteteve dhe mbéshtetjes pér sho-
qériné civile. Si pjesé e kétij Forumi, INDEP mbéshteti orga-
nizimin dhe mori pjesé né konferencén vjetore té tij qé sivjet
kishte temé: “Integrimi dhe liberalizimi i vizave”

Né 2017 Instituti e ka vazhduar aktivitetin e vet edhe pértej
nivelit nacional duke u angazhuar edhe mé tej né nismat ra-
jonale si vazhdimeési e vitit té kaluar dhe duke nisur té reja me PANELISTE
qéllim té pérmirésimit té iniciativave dhe politikave rajonale,
duke e stimuluar késhtu bashképunimin ndérkufitar. Pér heré
té dyté e pérfagésuam Kosovén né Forumin Botéror té Ekon-
omisé né nivel té panelistéve dhe morém pjesé si folés edhe né
takime e konferenca té tjera rajonale qé¢ u mbajtén né Poloni,
Austri e Gjermani. E pérmbyllém projektin South East Elec-
tricity Roadmap (SEERMAP) duke kontribuar né zhvillimin e
skenaréve té energjisé elektrike deri né vitin 20150 pér vendet
e Europés Juglindore dhe morém pjesé né takimin e radhés qé
u mbajt né mes té paléve té interesit t€ iniciativés Central and
South-Eastern Energy Connectivity (CESEC) né Bruksel ku
morén pjesé pérfagésues té té gjitha vendeve té rajonit. Ndér-
kohé, si pjesé e platformés rajonale WeBER, e implementuam Central and South-Eastern
projektin “Pérmirésimi i llogaridhénies dhe transparencés sé Energy Connectivity (CESEC)
institucioneve publike pérmes njé administrate lokale profesio- — Bruksel

nale e té pa ndikuar politikisht”, projekt i cili lidhet ngushté me
programin e Qeverisjes Demokratike.

Né néntor té vitit 2017, Instituti u pérfshi edhe né Bordin Konferencén e Danubit
Késhillues té Kosovés té Programit Rajonal pér Demokraci Lo- pér Qeverisje - Austri
kale né Ballkanin Perendimor (ReLOaD). RELOAD financohet

Forumin Ndérkombétar
Ekonomik - Poloni

Publikime Hulumtime Analiza té
parlamentare politikave

nga Bashkimi Evropian dhe implementohet nga Programi pér Zhvillim i Kombeve té Bashkuara (UNDP) dhe
meéton t'i fuqizojé demokracité pjesémarrése né vendet e Ballkanit Perendimor duke fugizuar rolin e shoqérisé
civile dhe ofruar modele té financimit té€ géndrueshém pér OJQ-té lokale. Hulumtuesi i Instituti, Dardan Abazi
né takimin inaugurues té Bordit Késhillues u zgjodh pérfaqésues i kétij Bordi né Bordin Gjeneral té Projektit.
Edhe ky angazhimi i INDEP né kété projekt shénon sinergjiné e ngushté té programit pér qeverisje demokra-
tike dhe bashképunimit rajonal.

Vitin 2017 e pérmbyllém me hartimin e 17 analizave ku pérfshihen hulumtime parlamentare dhe analiza/hu-
lumtime té politikave.

rein 10)

intervista ne televizione

2

intervista ne mediume
nderkombetare

Dhjetra

artikuj ne mediat
online ne Kosove

Ndérkaq, mediet ishin pjesé e pandashme e aktiviteteve tona pérgjaté téré vitit. Ishim té pranishém né disku-
time t€ ndryshme mbi ¢éshtje me shumé réndési pér qytetarét. Té gjitha organizimet tona u mbuluan nga shu-
mica e medieve mé té shikuara e té lexuara né vend; ishim pjesé e rreth 10 intervistave/diskutimeve televizive,
2 intervista nga mediet ndérkombétare dhe shumé artikuj mbi aktivitetet tona népér mediet online né Kosové.
Si funksionojmé?

Bashkpunimi rajonal

Qeverisja demokratike

Zhvillimi gendrueshem

Qeverisja Demokratike

Edhe gjaté vitit 2017 vazhduam té kontribuojmé né promovimin e qeverisjes demokratike pérmes hulum-
timeve, analizave, monitorimeve té ligjeve dhe komisioneve e sé fundi duke i monitoruar né baza ditore e
javore té gjitha vendimet dhe veprimet e Qeverisé né Kosové.

Si duhet té udhéhiqet Prishtina né 4 vitet e ardhshme?

Né prag té zgjedhjeve lokale né Kosové, né fund té shtatorit, me mbéshtetje nga Friedrich Ebert Stiftung (FES)
né Prishtiné, e mbajtém tryezén: “Prishtina né katér vitet e ardhshme”. Né kété tryezé u prezantua “Platforma
e Shoqérisé Civile pér Prishtinén 2017-2021” njé dokument

me rekomandime pér platformat politike té kandidatéve pér

zgjedhjet pér kryetar té komunés. Ndonése té ftuar né kété

tryezé ishin té gjithé kandidatét pér kryetar té komunés sé Pr-

ishtinés, té pranishém né kété tryezé ishin vetém dy nga ta;

kryetari aktual Shpend Ahmeti dhe kandidati i Alternativés,

Rifat Deri.

Kjo platformé éshté vazhdim i platformés sé hartuar né vitin
2014, ku kishin kontribuar rreth gjashtédhjeté eksperté loka-
1€ e profesionalé dhe jané anketuar rreth 600 qytetaré té ko-
munés sé Prishtinés pér té pasur njé pasqyré té preokupimeve

kryesore té qytetaréve qé duhet té adresohen né udhéhegjen e ardhshme té kryeqytetit. Kjo platformé pérfshin
rekomandime pér fushén e arsimit, zhvillimit ekonomik, shéndetésisé, shérbimet publike, urbanizmit dhe zh-
villimit urban.

Transparenca dhe llogaridhénia né komunat e Kosovés

Gjysmévitin e dyté e implementuam projektin “Pérmirésimi i llogaridhénies dhe transparencés sé institucione-
ve publike pérmes njé administrate lokale profesionale e té pa ndikuar politikisht” né komunén e Drenasit dhe
Obiligit. Ky projekt i identifikoi sfidat kryesore né funksionimin e administratés lokale né pjesén e shérbimit
publik dhe menaxhimit té€ burimeve njerézore dhe té llogaridhénies. Ndérkohé, pérmes té gjeturave té hulum-
timit té ndérmarré, ky projekt synon ta shtrojé rrugén pér zgjerimin e reformave me qéllim té promovimit té
meritokracisé né rekrutimin publik dhe té pérmirésimit té llogaridhénies e transparencés né funksionimin e
administratés lokale. Pér géllime pérfundimtare té kétij projekti realizuam anketa me shérbyesit civilé té té dy
komunave, Drenas dhe Obiliq, po ashtu edhe fokus grupe me OJQ-té lokale né té dy vendet dhe qytetarét e
kétyre komunave.

Raportet e finalizuara me té gjeturat nga anketimet dhe fokus grupet do té publikohen né shkurt 2018, qé
shénon edhe muajin pérmbyllés té kétij projekti. Pérndryshe, ky projekt realizohet né kuadér té platformés
rajonale Western Balkans Enabling Projects for Civil Society Monitoring of Public Administration Reform
- EeBER, e cila éshté krijuar pér i mbéshtetur organizatat e shogérisé civile pér ta monitoruar reformén e
administratés publike dhe pér ta lehtésuar zhvillimin e géndrueshém rajonal pérmes platformave té komuni-
kimit, dialogut politik dhe raportimit kualitativ t&¢ mediave.

LLOGARIDHENIA DHE
TRANSPARENCA NE KOMUNEN E
DRENASIT

LLOGARIDHENIA DHE
TRANSPARENCA NE
KOMUNEN E OBILIQIT




INDEP.INFO

Investometri mbush njé vjet dhe
zgjerohet edhe né katér komuna

Né pérfundim té njé viti té implementimi té pro-
jektit INVESTOMETRI né katér komuna: Prisht-
iné, Drenas, Fushé-Kosové dhe Obiliq; né bash-
képunim me komunat pérkatése organizuamnjé
cikél takimesh me qytetarét e kétyre katér komu-
nave. Gjaté kétyre takimeve, e prezantuam plat-
formén INVESTOMETRI dhe diskutuam pér in-
vestimet kapitale né komunat e tyre. Qytetaréve
u pajisen me broshurat e pérgatitura pér secilén
komuné té€ monitoruar, ku ata mund té shihnin
listén e investimeve kapitale dhe ecuriné e tyre.
Né kéto takime, i inkurajuam qytetarét ti pér-
dorin pérparésité qé sjellé platforma né ményré
qé té informohen mé shumé rreth investimeve
kapitale né komunitetin e tyre dhe té jené pjesé e
presionit pozitiv ndaj autoriteteve komunale.
Ndérkagq, né vitin e dyté té implementimit, plat-
forma Investometri.com u zgjerua pér ti pérf-
shiré né monitorimin e saj edhe 4 komuna té
tjera: Gjilanin, Kamenicén, Novobérdén dhe
Graganicén.



Platforma synon qé né vitet e ardhshme té im-
plementimit té kétij projekti t'i pérfshijé té gjitha
komunat e Kosovés.

Ndérkaq,pérve¢ takimeve me qytetaré, e orga-
nizuam edhe tryezén “Transparenca né shpen-
zimet publike pér investime kapitale né nivel lo-
kal”. Njé nga konkludimit kryesore t137 k137saj
tryeze ishte sese kjo platformé kishte ndikuar
pozitivisht né rritjen e transparencés sé komu-
nave.

Tryeza mblodhi zyrtaréte Ministrisé sé Admin-
istrimit té Pushtetit Lokal (MAPL) dhe pér-
fagésues té institucioneve lokale pér té diskutu-
ar rreth késaj teme. Né kété tryezé, po ashtu u
prezantua analiza “Investimet kapitale né komu-
na té Republikés sé Kosovés”

Pas monitorimit njé vjecar té katér komunave,
me synim té gjetjes sé€ arsyeve se pse investimet
kapitale nuk realizohen térésisht né nivel komu-
nal; analiza tregoi se njé pjesé e madhe e inves-
timeve kapitale vonojné né zbatimin e tyre té
ploté. Sipas rezultateve té analizés, kéto projekte
ose kryhen me vonesa ose kané mbetur térésisht
té parealizuara edhe pas kryerjes sé vitit kalen-
darik. Arsyet e kétyre vonesave, sipas analizave,

pérfshijné problemet pronésore me té cilat pér-
ballen komunat, pastaj

° Monitoruam investimet kapitale té katér komunave
o Prishtiné
e Drenas
« Obiliq
o Fushé-Kosové

° Zgjeruam rrjetin edhe né katér komuna tjera
» Novobérdé
 Gracanicé
* Gjilan
» Kamenicé

° Prezantimi i analizes ne tryezen “Transparenca né
shpenzimet publike pér investime kapitale né nivel

lokal”

“Investimet kapitale né komuna té
Republikés sé Kosovés”

problemet e procedurave té ligjit, problemi me operatorét etj. Po ashtu, analiza tregoi se njé pjesé e madhe e
vonesave t€ implementimit té projekteve kapitale vijné si rrjedhojé e problemeve qé komunat nuk kané pérgjeg-
jési direkte. Ndérkaq, pjesa mé e madhe e shpenzimeve komunale, sipas analizés, shkon pér paga dhe méditje.

Ndérkaq, meqé me sukses i monitoruam investimet kapitale té katér komunave, Prishtiné, Drenas, Obiliq dhe
Fushé-Kosové, kété vit e zgjeruam rrjetin edhe né katér komuna tjera. Tani, Investometri pérfshin edhe ko-
munén e Novobérdés, Gracanicés, Gjilanit dhe Kamenicés. Bashké me kéto komuna, Instituti INDEP i monito-
ron 8 komuna té Kosovés sa i pérket investimeve kapitale. Qytetarét e kétyre katér komunave pérmes njé kliku
mund té informohen pér investimet kapitale né komunén e tyre, ecuriné dhe arsyet e vonesave potenciale. Plat-
forma INVESTOMETRI ofron njé hapésiré té informimit pér qytetarét té cilét duan té informohen mé shumé
rreth investimeve kapitale né komunén e tyre. Kjo platformé, synon qé jo vetém té informojé qytetarét pér in-
vestimet kapitale né komuné por edhe t'u ofrojé mundésiné atyre qé té pércjellin ecuriné e realizimit té punéve.
Platforma plotéson kushtin e paré pér pjesémarrje aktive té qytetaréve né vendimmarrje e qé éshté informimi.

Transparenca komunale né geverisjen lokale: sfidat dhe sukseset

Né bashképunim me Komunén e Drenasit dhe Qendrén pér Hulumtimin e Administratés Publike (KDZ) me
bazé né Vjené; organizuam konferencén “Transparenca komunale né geverisjen lokale: sfidat dhe sukseset”.
Kjo konferencé u pérbé prej dy panele.

Kjo konferencé kishte pér géllim t'i mbledhé pérfaqgésuesit e komunave si kryetarét, aktivistét e shoqérisé civile
dhe palét e tjéra té interesuara. Pérmes késaj konference u diskutuan sfidat ekzistuese né rritjen e transparencés
komunale ndaj taksapaguesve, menaxhimin e kérkesave té qytetaréve. Pér mé shumé, né kété konferencé u
diskutua edhe rreth integrimit té teknologjisé informative me qéllim pérfundimtar té rritjes sé transparencés
ndaj qytetaréve.

Transparenca komunale né geverisjen lokale: sfidat dhe sukseset

Té ftuar né panelin e paré “Transparenca komunale dhe menaxhimi i kérkesave té qytetaréve” ishin Beqir
Fejzullahu, , zévendésministér i Ministrisé¢ pér Administrim t€ Pushtetit Lokal; Ramiz Lladrovci, kryetar i
komunés sé Drenasit; Sazan Ibrahimi, kryetar i Asociacionit t¢ Komunave té¢ Kosovés; Bernhard Kabrina, Ud-
héheqés i programit té¢ KDZ-sé dhe Bekim Kupina, redaktor né gazetén Koha Ditore.

Té pranishmit diskutuan rreth transparencés dhe llogaridhénies népér komunat e Kosovés dhe réndésiné thel-
bésore té tyre né geverisje. Kryetari Lladrovci duke e prezantuar punén e komunés sé Drenasit drejt rritjes sé
transparencés dhe llogaridhénies ndaj qytetaréve, po ashtu, e pérmendi edhe platformén Investometri.com si
mjet qé ka ndihmuar né informimin e qytetaréve pér investime kapitale dhe rritjen e transparencés.Sazan Ibra-
himi, kryetari i Asociacionit t¢ Komunave té Kosovés, tregoi se sipas vlerésimeve té fundit autoritetet lokale
jané institucionet mé té besueshme té qytetaréve. Udhéheqés i programit té KDZ-sé, Berhard Kabrina, solli
shembuj se si arrihet transparenca e qeverisjes lokale né Austri dhe si éshté integruar teknologjia né lehtésimin
e informimit té qytetaréve sa i pérket projekteve. Z. Kabrina tha se transparenca né komunat e Kosovés éshté
pothuajse e pérafért me ato té Evropés. Ndérkaq, Bekim Kupina, redaktor i gazetés Koha Ditore, e ngriti ¢ésht-
jen e njé lloj transparence njé drejtiméshe pér shkak té pasivitetit té zyrave té informimit népér komuna. Ai
avokoi qé komunat té kené mundési pér mé shumé staf né zyrat e informimit, ndérkaq kéto té fundit té jené né
dispozicion té medieve.

Transparenca né investimet kapitale dhe pérdorimi i teknologjisé informative”

Ndérkagq, né panelin e dyté “Transparenca né investimet kapitale dhe pérdorimi i teknologjisé informative” té
ftuar ishin Drejtori i Investimeve Kapitale né Komunén e Prishtinés, Hysen Durmishi; Zédhénési i komunés
sé Drenasit, njékohésisht kryetar i Kolegjiumit pér transparencé, Bekim Dobra dhe Adem Haliti, zédhénés i
komunés sé Obiliqit. Panelistét prezantuan punén qé kané béré komunat e tyre né rritjen e transparencés ndaj
qytetaréve dhe se si e kané integruar teknologjiné informative né kété aspekt.

Monitorimi i njéqind ditéshit té paré té qeverisé

Sé bashku me institutin GAP dhe GLPS, hartuam raportin vlerésues té 100 ditéve té para té Qeverisé Haradi-
naj.

Kjo analizé vleréson katér (4) shtylla kryesore té politikave geverisése:

1. Vendimet e Qeverisé t&¢ ndérmarra gjaté 100 ditéve dhe pérmbajtjen e tyre.
2. Programi legjislativ, mé saktésisht projektligjet e hartuara, t€ miratuara dhe nismat e reja legjislative.
3. Zhvillimet dhe sfidat kryesore té diplomacisé Kosovare, duke u fokusuar né njohjet e pavarésisé
sé Kosovés dhe anétarésimin e saj né organizata té ndryshme ndérkombétare.
4. Niveli i transparencés qé Qeveria ka reflektuar gjaté 100 ditéshit té geverisjes.

Projektligjet e hartuara, té

Vendimet e Qeverisé .
miratuara

4db

Zhvillimet dhe sfidat kryesore
té diplomacisé

Niveli i transparencés
sé Qeverise

Zhvillimi i géndrueshém

Zhvillimin e géndrueshém vazhdojmé ta vlerésojmé si
koncept ky¢ pér zhvillimin afatgjaté té vendit.Ky vit na
shérbeu ta japim kontributin toné né aspektin legjisla-
tiv té fushés sé minierave dhe mineraleve, vazhduam ta
monitorojmé ZRRE-n dhe tékundérshtjmé ndértimine
termocentralit Kosova e Re.

Bashképunimet me Komisione Parlamen-
tare

Edhe kété vit kemi vazhduar bashképunimin me
Komisionin pér Zhvillim Ekonomik, Industri, Tregti
dhe Infrastrukturé si dhe até pér Bujqési, Pylltari dhe
Planifikim Hapésinor. Kemi marré pjesé vazhdimisht
né mbledhjet e komisioneve dhe né grupin punues pér
Ligjin pér Miniera dhe Minerale. Pérve¢ pérfshirjes sé
drejtpérdrejté né grupe punuese té komisioneve, ne
kemi pérdorur edhe pérfshirjen jo té drejtpérdre;jté
pérmes komenteve té dérguara pér Ligjin pér Paga né
Sektorin Publik né uebfagen e Zyres pér Qeverisje té
Mirg, kur koncept-dokumenti pér kété Projektligj ka
dalé né konsultim publik online.

2017-ta shénoi pér ne vitin e pesté té bashképunimit
me Komisionin parlamentar pér Zhvillim Ekonomik,
Infrastrukturé, Tregti dhe Industri. Né kuadér té kétij
bashképunimi, sé bashku me stafin e Komisionit parla-
mentar pér Zhvillim Ekonomik, Infrastrukturé, Tregti
dhe Industri e mbajtém punétoriné “Propozimi i planit
financiar dhe roli i INDEP né mbéshtetje t&¢ Komisionit
né vitin 2017”. Gjaté punétorisé, né pérputhje me planin
e punés u hartua propozimi i ndarjes sé buxhetit né vija

buxhetore. E veganta e planifikimit té sivjetmé ishte se *
iu kushtua mé shumé réndési shpenzimeve pér eksper-
tiza ligjore. Komisioni gjaté vitit 2017 pati mundésiné
qé pér gjashté projektligje té angazhojé eksperté té fus-
hés me qéllim qé vendimmarrja té jeté e bazuar né hu-
lumtim té pavarur dhe profesional.

Dy punétori té realizuara né bash-
képunim me komisionin pér
Zhvillim Ekonomik,
Infrastrukturé, Tregti dhe Industri.

Gjaté punétorisé u diskutua edhe roli mbéshtetés i INDEP. Ishte pajtueshmeéri e té dyja paléve qé puna e INDEP
do té jeté e réndésishme si né mbéshtetje té rolit ligjvénés té Kuvendit ashtu edhe né pjesén e mbikéqyrjes ndaj
agjencive té pavarura. Po ashtu, gjaté muajit mars sé bashku me pjesén tjetér té Grupit Punues pér Projektligjin
pér Miniera dhe Minerale, morém pjesé né njépunétori dy ditore pér hartimin e kétij projektligji.

Sé bashku me té njéjtin komision, e mbajtém tryezén diskutuese “Zhvillimi i géndrueshém i sektorit té minier-
ave dhe mineraleve — Draft-Projektligji i ri pér Miniera dhe Minerale”. Kjo tryezé mblodhi deputeté, pér-
fagésues té organizatave jo qeveritare, pérfagésues té¢ kompanive dhe palé té¢ ndryshme té interesuara pér ta
diskutuar kété draft-projektligj para se té mbahet dégjimi publik formal né Kuvend. Kjo tryezé ofroi mundési
qé palé té ndryshme té interesit dhe eksperté pérkatés té késaj fushe t'i japin vlerésimet dhe vérejtjet e tyre pér
draft-projektligjin e ri, né ményré qé té mos keté nevojé pér ndryshime dhe pérplotésime té kétij ligji mé voné.

Zhvillimi i géndrueshém i sektorit té
minierave dhe mineraleve — Draft-
Projektligji i ri pér Miniera dhe
Minerale

Grupi punues pér Projektligjin pér
Minijera dhe Minerale

Né panel ishin kryesuesja e grupit punues pér hartimin e Projektligjit pér Miniera dhe Minerale, Sala Berisha
Shala dhe pérfagésuesi i Komisionit té Pavarur pér Miniera dhe Minerale, Musa Shabani.

Té pranishém né tryezé ishin edhe pérfagésues té kompanive dhe bizneseve né kété sektor qé e pané si nismé
té duhur ndryshimin e kétij ligji dhe mbajtjen e késaj tryeze diskutuese. Ata vlerésuan se ligji duhet t'i mbrojé
interesat jo vetém té vendit por edhe té¢ kompanive dhe bizneseve. Pér ta arritur kété, ata kérkuan koordinim
té té gjitha paléve té pérfshira né kété sektor qé do té lejonte njé rezultat optimal pér té gjithé palét e interesit,
pérfshiré institucionet né nivel lokale, agjencité e pyjeve, ujérave etj. Pér mé tutje, ata diskutuan disa nga pikat
e kétij draft-projektligji dhe kérkuan sqarime nga anétarét e kétij komisioni lidhur me to.

Duke gené pjesé e grupit punues té kétij projektligji qé prej fillimit, gjaté njé punétorie dy ditore bashké me
pjesén tjetér té grupit punues pér Projektligjin pér Miniera dhe Minerale, i diskutuam né hollési ¢éshtjet qé
duhet té adresohen né kété Ligj. Instituti vazhdimisht ka avokuar qé kufizimet e kornizés sé¢ méparshme ligjore
té pérmirésohen. Né kété punétori u diskutua specifikisht pér masat ligjore qé duhet té pérfshihen pér mbro-
jtien e ambientit si balancé krahas zhvillimit ekonomik si p.sh kushtet pér aktivitete minerare, distancat nga
vendbanimet, lumenjté dhe objektet e tjera. Po ashtu, u adresuan edhe masat qé duhet té¢ merrenparasysh pér
rregullimin e tregut, pérkatésisht rregullatorin e kétij sektori; pérzgjedhja e anétaréve té bordit pérkatés, rapor-
timi, llogaridhénia dhe pérgjegjésité e kétij rregullatori.

RAPORTI PER LEGJISLATUREN E GJASHTE (VI) TE KOMISIONIT
PER ZHVILLIM EKONOMIK, INFRASTRUKTURE, TREGTI DHE
INDUSTRI DHE TE ATIJ PER BUJQESI, PYLLTARI, MJEDIS DHE

PLANIFIKIM HAPESINOR

Me ardhjen né detyré té legjislaturéssé gjashté (VI) né Kosové, ne u pérgaditém
dy komisioneve raporte té detajuara mbi misionin, progresin dhe sfidat qé e
presin kété legjislaturé gjaté kétij mandati. Anétarét e Komisionit pér Zhvillim
Ekonomik, Infrastrukturé, Tregti dhe Industri dhe té atij pér Bujqési, Pylltari,
Mjedis dhe Planifikim Hapésinor, pérmes kétyre raporteve patén mundési té
marrin informata té detajuara mbi punén e kétyre komisioneve gjaté legjisla-
turave té kaluara; se ku qéndrojné problemet kryesore dhe cilat duhet té jené
prioritetet e tyre. Pérmes kétyre raporteve ne e thelluam bashképunimin toné
disa vjecar me kéto dy komisione duke u ndihmuar pér ta kursyer kohén né
mbledhjen e informatave né ményré qé t'ia nisin menjéheré punén drejt pérm-
bushjes sé objektivave né kété fushé.

E kundérshtuam vendimin pér strukturén e re tarifore

Si pjesé e KOSID (Konsorciumit Kosovar i Organizatave té Shoqérisé Civile pér Zhvillim té Qéndrueshém)
vazhduam ta mbikéqyrim punén e Zyrés sé Rregullatorit té¢ Energjisé (ZRRE) dhe pérgjaté téré vitit avokuam
¢éshtje me réndési né kété sektor si plotésimin e bordit té kétij rregullatori, komentuam dhe kundérshtuam
vendimet té cilat nuk ishin miré té argumentuara dhe po ashtu vazhduam ta kundérshtojmé, sikur edhe mé
herét, ndértimin e termocentralit “Kosova e Re”.

ZRRE), né mars, kishte prezantuar strukturén e re tarifore, sipas sé cilés lirohet ¢gmimi i energjisé né dimér
dhe shtrenjtohet energjia né veré. Sé
bashku me KOSID e organizuam tryezén
me qytetaré dhe biznese pér té diskutuar
rreth strukturés sé re tarifore té propozu-
ar. Tryeza shtjelloi ndikimin qé do t€ kené
ndryshimet e propozuara nga ZRRE né
¢mimin e energjisé te sektori familjar dhe
ai komercial me fokus te bizneset e vogla
dhe té mesme, si dhe ndikimin potencial
né kérkesén e pérgjithshme té energjisé né
vend.

Né kété tryezé u prezantua edhe analiza

e strukturés sé propozuar e cila tregonte

se heqja e tarifave sezonale dhe e atyre té

bllogeve éshté ndryshim tejet i madh qé

ndikon edhe né xhepin e konsumatoréve

por edhe né sjelljen e tyre karshi konsumit

té energjisé elektrike. Si e tillé, sipas analizés, ZRRE duhej ta rishqyrtonte kété propozim dhe té€ mos ta ndry-
shonte strukturén aktuale té tarifave té energjisé elektrike. Diskutimet nga té pranishmit konkluduan se struk-
tura e re tarifore e propozuar nga Zyra e Rregullatorit t&¢ Energjisé po béhej pa njé analizé té qarté té nevojave
té tregut dhe kostove qé do té kishte ndryshme pér kategori té ndryshme té konsumatoréve.

Apeluam per funksionalizimin e bordit té ZRRE-sé

Dy heré gjaté vitit 2017, si pjesé e KOSID-it, bémé kérkesé drejtuar Qeverisé sé Kosovés qé ta funksionalizojé
bordin e ZRRE-sé, i cili kishte mbetur jofunksional qé nga maji 2017 pér shkak se ZRRE-sé i duhet kuroumi
prej 3 anétaréve pér té marré vendime, ndérkaq ishin vetém dy anétaré né kété bord.

Pér shkak té rrézimit té Qeverisé Mustafa né maj té 2017, procedura pér emérimin e anétaréve né mungesé
té bordit u pezullua. Ne kérkuam qé rrethanat politike té€ mos pérdoren si arsyetim pér bllokimin e punés sé
ZRRE-sé. Kérkesén toné e arsyetuam me até se Qeveria né detyré i kishte té gjitha kompetencat qé i duheshin
pér ta proceduar plotésimin e bordit t¢ ZRRE-sé. Duhet pasur parasysh se nuk ka pasur as edhe njé kornizé
ligjore qé e ka ndaluar qeveriné e atéhershme né detyré pér t'i vazhduar kéto procese meqé stafi qé merret me
kéto intervistime té kandidatéve dhe procedura té tjera; éshté staf civil dhe jo politik. Meqé as pas formimit té
Qeverisé sé re né shtator kjo ¢éshtje nuk u procedua, ne vazhduam té insistojmé tek institucionet pérkatése qé
kjo ¢éshtje té zgjidhet sa mé paré dhe té vihet ndér prioritetet e Qeverisé né 100 ditéshin e paré. Kjo pér shkak
té réndésisé sé madhe té késaj agjencie né sektorin e energjisé.

Kundérshtuam vendimin e Qeverisé pér nénshkrimin e kontratés pér ndértimin e
termocentralit Kosova e Re

Si pjesé e KOSID-it, e kundérshtuam vendimin pér procedimin me ndértimin e termocentralit “Kosova e Re”
pér shkak se i njéjti jo vetém qé nuk siguron pavarési té furnizimit por do ta démtojé shéndetin, mjedisin dhe
té ardhmen evropiane té sektorit energjetik né Kosové. Me njé proces jotransparent dhe té fshehté, e vetmja
qé mund té garantohet &shté thellimi i varférisé energjetike, i izolimit dhe i degradimit t€ métejmeé té mjedisit
dhe shéndetit publik. Ne argumentuam se ai vendim &shté né kundérshtim me parimet kushtetuese té shtetit
demokratik qé promovon mbrojtjen e mjedisit (Neni 7 — Vlerat), me parimet pér mbrojtjen e mjedisit (Neni
52 - Pérgjegjésia pér Mjedisin Jetésor), me Ligjin Nr. 05/L-081 pér Energjiné mbi promovimin e njé tregu té
liré e t& integruar né rajon dhe mé gjeré (Neni 6.2). Kapércimi i kétyre dispozitave kushtetuese dhe ligjore ishte
i papranueshém dhe andaj kérkuam se ky vendim té térhiget.

Sipas nesh, projekti “Kosova e Re” minon té ardhmen evropiane té€ Kosovés. Né procesin integrues, ai bie ndesh
me politikat evropiane té dekarbonizimit, ato té liberalizimit dhe integrimit té tregut dhe me standardet mje-
disore e shéndetésore.

Ky vendim pér té proceduar me arritje t&€ marréveshjes me Contour Global ishte strategjikisht i gabuar pér
sektorin e energjisé sé Republikés sé Kosovés. Kjo sepse i vuri té gjitha kapacitetet financiare, humane dhe
institucionale né shérbim té zhvillimit té njé teknologjie né vdekje si¢ éshté ajo e djegies sé linjitit. Né vend se
institucionet e Kosovés té punonin né pérmbushjen dhe zgjerimin e cageve pér efigiencé té energjisé dhe pér
energji t€ prodhuar nga burime t€ gjelbra, Qeveria prioritizioi investime miliardéshe né projekte té sé kaluarés.

Rinia né politikat publike

Duke genése né vazhdimési kemi qené té angazhuar me ¢éshtjen e papunésisé sé té rinjve né Kosové duke e
promovuar aftésimin profesional si alternativé ndaj papunésisé; né shkurt nw bashkwpunim me East West
Parliamentary Pracicte Project (EWPPP) mblodhém udhéheqésit rinoré té partive kryesore né Kosové pér t'i
diskutuar sfidat kryesore té té rinjve dhe zgjidhjet potenciale ndaj problemit té papunésisé. Tryeza “Roli i Rinisé
né Formésimin e Politikave t&¢ Punésimit” mblodhi kryetarét e forumeve rinore té partive né Kosové, késhillat
dhe gendrat e té rinjéve, dhe té interesuar té shumté rreth késaj teme. Pérmes késaj tryeze, pér mé shumé, u
diskutua cfaré roli ka rinia né formésimin e politikave té punésimit nga institucionet geverisése.

Panelisté né kété tryezé ishin Jill Adler, drejtoreshé ekzekutive e EWPPP-sé, Fatmir Haxholli, késhilltar i Min-
istrit t¢ Punés dhe Miréqenies Sociale né Kosové dhe kryetarét e forumeve rinore té secilés parti. Interesimi i
madh pér pjesémarrje né kété tryezé solli njé diskutim myjaft té frytshém prej veté té rinjve té cilét kérkuan qé
rinia té keté mé shumé rol né formésimin e politikave té punésimit, por edhe mé tej, né politikat publike né
pérgjithési.

Bashképunimi rajonal

Né fushén e bashképunimit rajonal, kemi vazhduar edhe kété vit ta japim mbéshtetjen toné né shtyerjen pér-
para té synimeve té pérbashkéta né fushén e energjisé, qeverisjes demokratike dhe integrimit Euro-Atlantik.
Pérderisa i kemi pérforcuar bashképunimet ekzistuese, kané nisur bashképunime té reja me partneré té tjeré
né nivele té ndryshme. Me kété vit pérmbyllen dy vite qé kur Instituti pérfshihet né organizime ndérkombetare
jo vetém si pjesémarrés, por edhe né cilésiné e panelistit né diskutime té ndryshme

INDEP né
Forumin

Ekonomik
Botéror XXVII

INDEP pér heré té dyté e pérfaqésoi Kosovén né Forumin
Ekonomik Botéror XXVII

Kjo pjesémarrje shénoi edhe njé sukses té radhés té¢ INDEP né arenén ndérkombétare, duke vazhduar késhtu
ta forcojmé edhe mé shumé bashképunimin dhe rrjetézimin me akteré té tjeré té réndésishém ndérkombétaré
me té njéjtin mision.

Drejtori Ekzekutiv i INDEP-it, Burim Ejupi, mori pjesé né Forumin Ekonomik né Poloni. Né kété ngjarje, z.
Ejupi e ndau eksperiencén dhe njohurité e Institutit né diskutimin “European-Norwegian Cooperation in the
Field of Energy Security — Strategy Games”. Ky diskutim kishte pér qéllim t’i verifikojé modelet e sigurisé sé
energjisé né vendet e Europés Qendrore dhe Lindore, si dhe t€ Norvegjisé. Pér mé shumé, ky panel synoi t’i
ngérthejé ndryshimet cilésore ¢ mund té kené efekt né proceset e vendimmarrjes, pérkatésisht né politikat e
energjisé népér vende dhe ndérmarrje ; ndryshime kéto qé mund té vijné prej mjedisit té brendshém dhe ndér-
kombétar. Né kété panel, Z.Ejupi ishte sé bashku me figura té shquara té organizatave joqeveritare, kompanive
dhe gendrave pér studime té lokalizuara né Poloni, Ukrainé, Kroaci, Gjermani dhe Moldové. Pér mé shumé,
ky forum u bé vendtakim i kryeministrave, sekretaréve té shtetit, ministrave e deputetéve té vendeve pjesémar-
rése, pjesémarrja e té ciléve edhe mé tutje e déshmoi réndésiné e kétij forumi.Ky forum pérbén konferencén mé
té madhe né Europén Qendrore dhe Lindore. Né ¢do fillim shtatori, ky forum mbledh rreth 3000 pjesémarrés.

Pjesémarrésit né kété forum variojné prej lideréve politiké, ekonomiké e socialé deri ekspertét e fushave té
ndryshme. Sesionet qé pérfshiné mbi 180 panele, ligjérata té personaliteteve té sferés publike, workshope dhe
tryeza té rrumbullakta u mbuluan nga 500 gazetaré.Kjo konferencé pérfshiu 15 forume dhe tema, disa ndér
té cilat ishin: Forumi i Energjisw, i Inovacionit, i Regjioneve, Shteti dhe Reformat, Investimet dhe Zhvillimet,
Mediat dhe Siguria e Informacionit, etj. Forumi Ekonomik, i 27-ti me radhé, éshté pikétakim i 60 shteteve nga
Europa, Azia dhe Amerika dhe u mbajt prej 7 deri me 9 shtator.

U pérmbyll projekti South East Europe Electricity Roadmap (SEERMAP)

Projekti South East Europe Electricity Roadmap (SEERMAP) kishte si synim zhvillimin e skenaréve né sek-
torin e energjisé elektrike deri né vitin 2050 pér vendet e Evropés Juglindore. Projekti u shtri né nénté vende
té rajonit té Evropés Juglindore: Shqipéri, Bosnje e Hercegoviné, Kosové, Maqedoni, Mal té zi, Serbi, Bullgari,
Greqi dhe Rumani. Kosova u pérfagésua né kété projekt nga Instituti yné.

Pér mé shumé se njé vit, projekti mblodhi ekspert
té fushés nga sektori geveritar dhe joqeveritar pér
té ndaré té dhéna, analiza dhe géndrime té cilat
u pérdorén pér t€ modeluar té dhéna rreth en-
ergjisé elektrike né skenaré té dekarbonizimit té
ploté, té dekarbonizimit té vonuar dhe té gjendjes
pa afate té caktuara. Kéta skenaré dhe té¢ dhéna
jané paragitur né konferencén pérmbyllése té
projektit dhe pritet té€ shérbejné si referencé pér
hartimin e politikave né sektorin e energjisé elek-
trike.

Pérfagésues té Institutit morén pjesé né kété
tryezé si dhe ishin vazhdimisht aktiv né projekt
duke kontribuar me ekspertizén e vet né fushén e
politikave publike né fushén e energjisé.
Ndérkaq, raporti i ploté me skenarét e zhvilluar
pér sektorin e energjisé elektrike deri né vitin
2050 me fokus né Shqipéri, Bosnjé dhe Herce-
goviné, Bullgari, Greqi, Serbi, Magedoni, Kosové,
Mal té Zi dhe Rumani, u publikua né fund té pro-
jektit.

E pérfagésuam Kosovén né takimin rajonal té iniciativés Central and South-Eastern
Energy Connectivity (CESEC)

INDEP u pérfaqésua né takimin mes paléve té interesit t€ iniciativés Central and South-Eastern Energy Con-
nectivity (CESEC) qé u mbajt né Bruksel ku morén pjesé pérfagésues té té gjitha vendeve té rajonit. Mbled-
hja u mbajt pas zgjerimit té bashképunimit rajonal t¢ CESEC né fusha té reja, si energjia elektrike, burimet
e ripértéritshme dhe efigienca e energjisé qé erdhi si rezultat i takimit qé kishin né Bukuresht ministrat nga
rajoni né shtator té kétij vitit. Takimi i shtatorit u konkludua me njé Memorandum Mirékuptimi qé e plotéson
até ekzistues pér gazin. Qéllimi i pérgjithshém i késaj shtrirjeje éshté té orientojé kalimin né njé té ardhme
té sigurt té energjisé pérmes bashképunimit té zgjeruar rajonal.Pérmes kétij takimi, u shkémbyen ide midis
pjesémarrésve pér ta gjetur ményrén e duhur pér t'u pérfshiré né bashképunimin rajonal t&¢ CESEC. Po ashtu,
né kété takim Komisioni i ka prezantuar objektivat dhe veprimet e CESEC né té gjitha fushat e bashképunimit.

Ishim pjesé e konferencés s¢ Danubit pér Qeverisje

Si pjesé e bashképunimit toné té ri me
Qendrén pér Hulumtim té Adminis-
tratés Publike (KDZ), morém pjesé né
Konferencén e Danubit pér Qeverisje
organizuar nga KDZ si pjesé e projektit
BACID - Rritja e kapaciteteve pér ven-
det e Ballkanit peréndimor dhe Repub-
likés sé Moldavisé.Né kété konferencé, né
cilésiné e folésit né panelin pér Qeveris-
je t& Hapur dhe Transparencé, pérfaqé-
sues t€ INDEP, paraqitén pérvojat e In-
stitutit né promovimin e qeverisjes sé
hapur e transparente dhe té hapjes sé té
dhénave. Né panel gjithashtu u diskutua
pér sfidat qé institucionet e Kosovés, e
vecanérisht komunat kané né katego-
rizimin e té dhénave, plasimin e tyre dhe
shfrytézimin e tyre né dobi té zhvillimit
té géndrueshém socio-ekonomik.
Konferenca e Danubit éshté ndér orga zimet mé té médha né fushén e qeverisjes demokratike, rritjes sé kualite-
tit té shérbimeve, gjithépérfshirjes qytetare né vendimmarrje dhe promovimit té parimeve té reformés né ad-
ministratén publike.

Avokimi

Pérve¢ avokimit individual pérmes pjesémarrjes né dy komisione, propozimeve té politikave bazuar
né hulumtimet e pavarura dhe projekteve té tjera pérmes té cilave tentojmé ta pérmbushim misionin
toné; Instituti ka vazhduar qé té bashképunojé edhe me organizatat e tjera té shoqérisé civile. Pérveg
bashképunimit me KOSID, pjesé e té cilit jemi, pérgjaté téré vitit 2017, u bashkuam né iniciativa dhe
reagime t€ shumta sé bashku me OJQ-té e tjera me té cilat i ndajméprioritetet e njéjta. Kéto bash-
képunime na e mundésojné qé t'i shtyejmé pérpara ¢éshtjet e ndryshme té cilat i kemi né fokus.

Njé ndér bashképunimet qé po vazhdon tash e disa vjet, mbetet
me Institutet GAP dhe GLPS, me té cilat qé nga viti 2015 e mon-
itorojmé procesin e emérimit té bordeve né ndérmarrjet publike.

Edhe kété vit, reaguam dhe u kérkuam institucioneve pérgjegijési F[BR"“RY

sa heré qé u béné veprime té kundérligjshme té ndérlidhura ma

kété ¢éshtje. Bashképunimi né kété fushé, me kéto dy organizata, MTWTF S S
u zgjerua edhe né ¢éshtje té tjera duke e ndértuar késhtu njébash- 1 2 3 4 5
képunim shumé té shéndetshém, i cili do té na shérbejé edhe né 6 7 8 9 10 11 12
té ardhmen 13 14 15 16 17 18 19

20 21 22 23 24 25 26
27 28

Gjaté muajit shkurt, reaguam ndaj iniciativés sé Qeverisé sé

Kosovés pér ta krijuar Grupin koordinues pér té drejtat e njeriut
né Republikén e Kosovés. I kérkuam Qeverisé té ndérmarré veprime

konkrete qé do ta konfirmojnépérkushtimin serioz té Qeverisé sé Kosovés drejt respektimit té té dre-
jtave té njeriut. Dhe kjo, sipas nesh, do té déshmohej sikur sé pari Qeveria t'i shkarkonte té€ eméruarit
politiké né bordet e ndérmarrjeve publike.Kanjé vit q¢ Agjencia Kundér-Korrupsionit pas denoncimit
té instituteve INDEP, GAP dhe GLPS kishte nxjerré opinionin ligjor me té cilin konstatonte shkeljet e
Ligjit Nr. 03/L-087, pérkatésisht nenit 17.2 (k) pér Ndérmarrjet Publike.

Né fund té shtatorit, Qeveria e Kosovés i shkarkoi dhjeté drejtoré té ndérmarrjeve publike, vendim ky
qé u cilésua nga ne zbatim selektiv i ligjit dhe té opinionit té Agjencisé Kundér Korrupsionit. Pérmes

njé letre té€ pérbashkét me institutet GAP dhe GLPS, iu drejtu-
am kryeministrit té Kosovés, Ramush Haradinaj, duke ia ku-
jtuar se sikur ky vendim ta kishte pér géllim zbatimin e ligjit,

NOV[MB[R do té pasonte faza e emérimit népér kéto pozita té anétaréve té

tjeré nga Listat Rekomanduese, ashtu si¢ e kérkon ligji. Po ashtu,

MTWTTF S S pjesé e kétij vendimi jané anétaré t& njé organi i cili nuk ishte

1 2 3 45 mé nén pérgjegjésiné e Qeverisé, por té Kuvendit té Kosovés dhe

6 7 8 9 101 12 ishte vetém Kuvendi ai qé mund t'i shkarkojé kéta drejtoré. Ne

1314 15 16 17 18 19 kérkuam marrjen e vendimeve qé ¢ojné deri né fund zbatimin e
20 21 22 23 24 25 26 sé drejtés.

27 28 29 30

dhe mobilizimi né mes té shogérisé cCl;QI?ltg ishte gi)gkrﬂgt? madh. %lﬁt_er
limisht, sé bashku me GAP dhe GLPS, e kundérshtuamvendimin e

Qeverisé Haradinaj pér rritjen e pagave né sektorin publik, ku paga D[c [MB[R

e kryeministrit éshté dyfishuar dhe né té njéjtén kohé jané rritur pa-

gat e zévendéskryeministrave, ministrave, zévendésministrave dhe MTWTF S S
té tjeréve funksionaré publiké. Né njé kohé kur Kosova po shénon 1 2 3
zhvillim té ngadalshém ekonomik, dhe rritje té shpenzimeve bux- 4 5 6 7 8 910

hetore; e konsideruam tépapranueshme qé paga e kryeministrit dhe 111213 14 15 16 17
vartésve té tij té jeté mé e madhe se vendet né rajon, té cilat kané B ey A o 2 2

- : . o . 25 26 27 28 29 30 31
zhvillim ekonomik dukshém mé té larté se Kosova.

Ndérkaq, sé bashku me 11 organizata té tjera té shoqérisé civile né Kosové, reaguam ndaj deklaratave linguese
té Kryeprokurorit té Shtetit, Aleksandar Lumezi, dhe mosefikasitetin e tij. Pérmes kétij reagimi shprehém
shqetésimet tona né lidhje me deklarimet publike té Kryeprokurorit té Shtetit drejtuar mediave pas raporti-
meve té tyre lidhur me takimin e tij me zyrtaré té larté té Partisé Demokratike té Kosovés. Né njé letér drejtuar
mediave, Kryeprokurori i Shtetit linconte mediat, shantazhonte ato dhe i quante “bashképunétoré té grupeve
dhe strukturave kriminale”. Ne insistuamse nése Kryeprokurori i Shtetit, kishte informata té tilla ashtu si¢ ka
deklaruar, atéheré té zhvillojé hetime dhe jo qé pérmes deklarimeve té tilla, t& pérpiget té€ shantazhojé dhe
kércénojé mediat. Sipas nesh, deklarimet e tilla nga Kryeprokurori shpérfaqin mos efikasitetin né punén e tij
dhe mos marrjen e veprimeve konkrete né arritjen e rezultateve né luftimin e krimit té organizuar dhe korrup-
sionit né nivelet e larta.

Ndérkohé, sé bashku me 5 organizata té shoqérisé civile reaguam dhe e kundérshtuam iniciativén e njé pjese
té deputetéve te Kosovés pér ndryshimin e Ligjit pér Dhomat e Specializuara. Sipas nesh, kjo iniciativé éshté e
rrezikshme, eksperiment i démshém dhe i paprecedent né shtetndértimin toné. Kérkuam qé Kuvendi i Kosovés,
deputetét individualisht dhe Qeveria e Kosovés té jeté e ndérgjegjshme pér rreziget qé kjo iniciativé ka dhe pér
pasojat e pariparueshme né funksionalitetin e shtetit dhe humbjen e pérkrahjes nga shtetet aleate.

